
Alloma Abu Ali Ibn Sinoning taʻlim-tarbiya borasida ilmiy-falsafiy taʻlimoti nafaqat Markaziy 

Osiyoda, xatto Gʻarbiy Yevropa mamlakatlarida ham ilgʻor fikrlarning rivojlanishiga katta taʻsir 

koʻrsatdi. 

Foydalanilgan adabiyotlar roʻyxati: 
1. Abu Nasr Forobiy. Fozil odamlar shahri. – Toshkent: Abdulla  Qodiriy  nomidagi  nashriyoti , 1993.- 

224 b. 

2. Abu Rayhon Beruniy. Tarvixlar (―Javohirot kitobi‖dan        ―Mineralogiya ‖)  – Toshkent:  Meros, 

1991.- 13 b. 

3.  Abu  Ali  Ibn  Sino. Tib  qonunlari. 3 jildlik  saylanma. – Toshkent: Fan, 1992.- 453 b. 

4.Uchkunovna, Raxmanova Dilfuza. "Buyuk ajdodlarimiz taʻlimotida sogʻlom avlodni 

tarbiyalash." Pedagog 1.2 (2022): 186-190. 

PSIXOLOGIYANI OʻRTA ASRLARDA RIVOJLANISHI 

Raxmanova Dilfuza Uchkunovna  

   Chirchiq davlat pedagogika universiteti 

Psixologiya   kafedrasi oʻqituvchisi 

(dilfuza.raxmanova.89@mail.ru) 

Abdusamatova Nurixon Abduvohid qizi  

Chirchiq Davlat Pedagogika universiteti 

Pedagogika va psixologiya yoʻnalishi  

3-bosqich talabasi 

Annotatsiya: Ushbu maqolada Abu Ali ibn Sinoning psixologik qarashlari haqidagi fikrlari soʻz 

yuritiladi. 

Kalit soʻzlar:, Abu Ali ibn Sino,psixologiya,sharq, Oʻrta Osiyo,tarix, ruhiy quvvatlar. 

Kirish (Introduction). Sharqda psixologik qarashlarning paydo boʻlishida buyuk sharq 

mutafakkirlarining roli kattadir. Ular orasida Al- Xorazmiy (783-850),  Al-Farobiy (873-950),  Abu 

Rayxon Beruniy (9731048),  Abu-Ali Ibn Sino (980-1037),  Mirzo Ulugʻbek (1324-1409) kabilar 

oʻzlarining inson psixikasi va yosh avlodni tarbiyalashga doir boy fikrlari va qarashlarini meʻros sifatida 

qoldirganlar.   

Oʻrta asr psixologik  qarashlarida  Oʻrta  Osiyolik  mashhur  mutafakkirlar Forobiy,  Beruniy  va  

Ibn  Sinoning  psixologiya  sohasidagi  fikrlari muhim ahamiyatga  egadir. Oʻrta Osiyo xalqlari boshqa 

dunyoviy fanlar qatori psixologiya fani sohasida ham boy merosga ega. Xalqimizning buyuk 

namoyandalari, butun dunyoda nomi tarqalgan mutafakkirlar, olimlar va shoirlar inson ruhiy 

jarayonlarini talqin etishda oʻz zamonasi uchun ilgʻor fikrlarni olgʻa surdilar. Bu mutafakkirlardan 

Forobiy, Ibn Sino va Beruniylarning psixologiya sohasidagi fikrlari, milliy psixologiya tarixi va  hozirgi 

mustaqillik davri uchun gʻoyat katta ahamiyatga egadir.  

IX - XI asrlarda ijod etgan mutafakkirlarimiz  hayoti Oʻrta Osiyo,  umuman yaqin va  Oʻrta 

Sharqda iqtisodiy va siyosiy ziddiyatlar kuchaygan,  har xil ijtimoiy tabaqalar oʻrtasida kurashlar avjiga 

chiqqan, turli-tuman gʻoyaviy oqimlar orasida keskin kurashlar boshlangan bir davrga toʻgʻri keldi. Shu 

davrda ijtimoiy hayotning boshqa sohalaridagi kabi inson ruhini talqin qilish borasida  ham turli 

yoʻnalishlar va oqimlar oʻrtasida keskin kurash ketar edi. Oʻrta Osiyo mutafakkirlarining ilmiy ijodi 

materialistik yoʻnalishni yanada rivojlantirish, mustahkamlashda alohida ahamiyat kasb etdi. 

Mavzuga oid adabiyotlarning tahlili (Literature review). Oʻz  davrining zabardast olimi Ibn 

Sino (980-1057) ilmiy merosida psixologiya masalalariga ham katta eʻtibor berganligini koʻramiz. 

Mutafakkirlar orasida ayniqsa Ibn Sinoning mantiq,  metafizika,  tabiy fanlar haqidagi fikrlari oʻsha 

davr ilmiy taraqqiyotiga katta hissa qoʻshdi. U maxsus psixologik muammolar bilan shugʻullangan 

olimlardan biridir. Uning rux haqida,  asab tizimi,  miyaning funksional tuzilishi haqidagi fiklari hozirgi 

zamon psixologiyasini,  psixikaning mexanizmlarini oʻrganishda ahamiyatlidir. Uning temperament 

tiplari toʻgʻrisidagi taʻlimoti psixologiyaga qoshgan eng katta hissasidir. Ibn Sino birinchi boʻlib 

psixoterapevtik usullarni qoʻllagan olimdir. U oʻzidan ilgari oʻtgan olimlar - Forobiy, al-Qonun, ar-

Roziy va boshqalarning psixologiya sohasidagi taʻlimotlarini mukammal oʻrgandi va hattoki, maxsus 

asarlar ham yozib qoldirdi. Jumladan, ―Jon toʻgʻrisida‖, ―Tushni yoʻyish kitobi‖, bulardan tashqari, ―Tib 

qonunlari‖, ―Shifo beruvchi kitob‖, ―Donishnoma‖ va boshqa asarlarida psixologiyaga doir koʻpgina 

muammolarni hal qilishga harakat etgan. Ibn Sinoning psixologiya masalalari bilan shugʻullanishiga 

birinchidan, oʻzidan ilgari oʻtgan Sharq mamlakatlari olimlari tomonidan yozib qoldirilgan asarlarni 

oʻrganib, fanning bu sohasi boʻyicha ham oʻzining original fikrlarini bildirish; ikkinchidan antik dunyo 

olim, faylasuflarining taʻsiri ham katta rol oʻynadi. Xususan Aristotel Ibn Sinoning falsafada ―birinchi 

oʻqituvchisi‖ edi. U Aristotelning ―Jon haqida‖gi asari bilan yaxshi tanish edi; uchinchidan, olimning 

meditsina sohasidagi olib borgan ishlarida odam anatomiyasi, fiziologiyasi va nerv sistemasini yaxshi 

oʻrganish va shu asosda har xil kasalliklarni davolash jarayonida kishilarning psixik xususiyatlarini 

bilish zarur edi; toʻrtinchidan, yosh avlodni oʻqitish va tarbiyalash masalalarini toʻgʻri hal qilishda 

psixologiyaga murojaat qilish va undan foydalanish zarurligini anglab yetgan edi.  

 Tadqiqot metodologiyasi (Research Methodology). Ibn Sinoning psixologiya sohasidagi taʻlimoti 

asosan ilmiy xarakterga egadir, bu uning tirik organizmdagi hayotiy biologik protsesslarni  

tushuntirishida yaqqol koʻrinadi. Buyuk olim psixologiya sohasidagi risolalarida qanday masala 

yuzasidan ilmiy-tekshirish ishi olib bormasin, avvalo, tekshirilayotgan obʻekt mavjudmi yoki yoʻqmi 

ekanligini aniqlash keraqligini uqtiradi. Agar har qanday narsa va hodisa   ichki yoki tashqi sabablar 

bilan harakatga keladigan boʻlsa, demak insonning yashashi va harakatida ham birorta sabab boʻlishi 

kerak, bunday sabablardan biri ―Ruhiy quvvatlar‖ deb koʻrsatadi olim. Aristotel va Forobiy kabi Ibn 

Sino ham odam tanasi va ―Ruhiy quvvatlar‖ materiya bilan shaql tariqasida bir-biridan ajralmagan holda 

mavjud ekanligini taʻkidlaydi. Ibn Sino psixika hayvonlar bilan insonlarga xos narsa deb taʻkidlar ekan,  

hayvonlar psixikasining instinktiv xarakterga ega ekanligini, inson esa ongli fikrlovchi zot ekanligini 

uqtiradi.  

―Instinkt‖, - deydi olim,- shunday quvvatdirki, bu hayvon ongida mantiqsiz vujudga keladi ‖. 

Kishining ongli va mantiqiy fikrlashida asosiy markaz miya ekanligini tushunib yetdi va miya... 

seziluvchi suratlarni  idrok qiladi yoki saqlaydi.  Xayolda saqlangan suratlarni birlashtirib yoki boʻlib 

ish yuritadi va shu bilan sezgi orqali kelgan suratlarga oʻxshagan turli suratlarni vujudga keltiradi, - 

deydi
1
 u.  

Bu jarayonlar Ibn Sino fikricha, nervlar vositasi bilan sodir boʻladi, kishidagi nerv sistemasining 

tuzilishini koʻrsatishga harakat qiladi. Olimning fikricha, nervlarning boshlanish joyi bosh miya boʻlib, 

organizmning barcha tomonlariga tarqaladi va shu tufayli odam tashqi olamdan boʻladigan taʻsirotga 

javob qaytarish qobiliyatiga ega boʻladi.  

 Tahlil va natijalar (Analysis and results). Ibn Sino Forobiyning sezgilar toʻgʻrisidagi taʻlimotini 

rivojlantirib, insonda beshta sezgi mavjud ekanligini, oʻsha sezgilar orqali, tevarak-atrofdagi narsa va 

hodisalarning taʻsiriga javob qaytarilishi, ularning xususiyatlari va ahamiyati haqida toʻxtalib, har qaysi 

sezgining bosh miyada alohida boshqarib boradigan markazi bor ekanligini ishonch bilan bayon etadi. 

Hislarning boshlanish oʻrni miya boʻlib, har qaysi bosh his uchun taʻsiri paydo boʻladigan ayrim organ 

boʻladi. Masalan, koʻruv markazi miyaning ensi qismida joylashgan boʻlib, bosh miyaning oʻng 

tomonidan keladigan nervlar kuz qorachigʻining chap tomoniga, chap tomonidan keladigan nervlar oʻng 

tomonga taralgandir. Bunday nervlarning ... bir-birini kesib oʻtishi har ikkala kuzning barobar teng koʻra 

olish uchun  zarurdir, deb taʻkidlaydi.  

 Xulosa va takliflar (Conclusion/Recommendations). Ibn Sino insonning fikrlash qobiliyatiga, 

xayol xotirasi va  iroda sifatlariga yuksak baho beradi va bu psixik jarayonlarning bir-birlari bilan 

mustahkam bogʻliq ekanligini anglaydi. Ayniqsa, Ibn Sinoning mijozlar (temperament) toʻgʻrisidagi 

fikrlari tabiiy-ilmiy jihatdan diqqatga sazovordir. Bu sohadagi taʻlimot qadimgi Gretsiya olimi 

Gippokratning (miloddan avvalgi U asr) gumaral nazariyasiga asoslanadi. Ibn Sino ham Gippokrat kabi 

odam tanasida toʻrt xil modda bor(safro, qon, qora oʻt, balgʻam), shu moddalardan birortasi organizmda 

koʻproq boʻlsa, bu odam mijozining (temperamenti) tipini belgilaydi. Olimning taʻrificha, 

elementlarning (moddalar)  nihoyat darajada mayda boʻlaqlardagi qarama-qarshi kayfiyatlarining bir-

biriga taʻsiridan paydo boʻlgan kayfiyat mijoz deb ataladi. Ibn Sino kishi psixikasining individual 

xususiyatlari masalasi bilan ham qiziqadi.  

Uning fikricha, kishilarning individual farqi ular mijozining moʻtadil yoki nomoʻtadil boʻlishiga 

bogʻliqdir. Masalan, moʻtadil mijozli odamlarning barcha harakatlari bir-biriga monand, tugallangan va 

yetuk boʻladi. Bunday tipdagi odamlarning tafakkuri, xayoli va xotirasi kuchli taraqqiy etgan, ahloqli 

                                                           
1
 (E.Gʻoziev. ―Umumiy psixologiya‖T.- 2010-y.)  

boʻladi, deb taʻkidlaydi. Umuman, Ibn Sino psihologiyaning koʻpgina masalalari yoʻzasidan original, 

progressiv fikrlar qoldirdiki, bu bilan psihologiya fanining keyingi taraqqiyotiga katta hissa qoʻshdi.  

Foydalanilgan adabiyotlar roʻyxati: 

1.E.Gʻoziev. ―Umumiy psixologiya‖T.- 2010-y. 

2.O.U.Avlayev,SH.R.Samarova,S.R.Mirzayeva ―Psixologiya nazariyasi va tarixi‖ Fan ziyosi 

nashriyoti,2022 

3. Uchkunovna, Raxmanova Dilfuza. "Buyuk ajdodlarimiz taʻlimotida sogʻlom avlodni 

tarbiyalash." Pedagog 1.2 (2022): 186-190. 

ABU ALI IBN SINONING XORAZMDAGI FAOLIYATI 

Firuza Jumanazarovna Jumaniyazova  

Xorazm Maʼmun akademiyasi 

Kichik ilmiy xodimi 

jumanazarovafiruza8485@gmail.com 

Abu Ali al-Husayn ibn Abdulloh ibn al-Hasan ibn Ali 980-yilda Afshona qishlogʻida tugʻilgan. 

Ibn Sino jahon fani taraqqiyotiga ulkan hissa qoʻshgan Oʻrta Osiyolik buyuk qomusiy olimdir. Uni 

Gʻarbda Avitsenna nomi bilan atashgan. Ibn Sinoning otasi Abdulloh Balx shahridan boʻlib, Somoniylar 

amiri Nuh ibn Mansur (967-997) davrida Buxoro tomoniga koʻchib, Hurmaysan qishlogʻiga moliya 

amaldori etib tayinlanadi. U Afshona qishlogʻida Sitora ismli qizga uylanib ikki oʻgʻil farzand koʻradi. 

Oʻgʻillarining kattasi Husayn (Ibn Sino), kenjasi Mahmud edi. Husayn 5 yoshga kirgach, Ibn Sinoning 

oilasi poytaxt - Buxoroga koʻchib keladi va uni shu yerda oʻqishga beradilar. 10 yoshga yetar-yetmas 

Ibn Sino Qurʼon va adab darslarini toʻla oʻzlashtiradi. Ayni vaqtda u hisob va aljabr bilan ham 

shugʻullanadi, arab tili va adabiyotini mukammal egallaydi. Ibn Sinoning  dastlab Abu Abdulloh 

Notiliydan, soʻngra Abu Mansur al-Hasan ibn Nuh al-Qumriydan taʼlim oladi
1
.  

Ibn Sino 17 yoshdayoq Buxoro xalqi orasida mohir tabib sifatida taniladi. Oʻsha kezlarda 

hukmdor Nuh ibn Mansur betob boʻlib, saroy tabiblari uni davolashdan ojiz edilar. Dovrugʻi butun 

shaharga yoyilgan yosh tabibni amirni davolash uchun saroyga taklif qiladilar. Uning muolajasidan 

bemor tezda sogʻayib, oyoqqa turadi. Evaziga Ibn Sino saroy kutubxonasidan foydalanish imkoniyatiga 

ega boʻladi
2
. Somoniylarning kutubxonasi oʻsha davrda butun Oʻrta va Yaqin Sharqdagi eng katta va 

boy kutubxonalardan sanalardi. Ibn Sino bir necha yil davomida shu kutubxonada kechayu kunduz 

mutolaa bilan mashgʻul boʻlib, oʻz davrining eng oʻqimishli, bilim doirasi keng kishilaridan biriga 

aylandi. Olim zaruriy bilimlarning barchasini Buxoroda oladi. Olimning ilmiy ijodi 18 yoshidan 

boshlandi. U Nuh ibn Mansurga atab nafsoniy quvvatlar haqida risola, ―Urjuza‖ tibbiy sheʼriy asari, oʻz 

qoʻshnisi va doʻsti Abul-Husayn al-Aruziyning iltimosiga binoan, koʻp fanlarni oʻz ichiga olgan ―Al-

hikmat al-Aruziy‖ (―Aruziy hikmati‖) asarini taʼlif etdi. Undan tashqari, boshqa bir doʻsti faqih Abu 

Bakr al-Baraqiyning iltimosiga koʻra, 20 jildli ―Al-hosil va-l-mahsul‖ (―Yakun va natija‖) qomusiy asari 

hamda 2 jildli ―Kitob al-bir va-l-ism‖ (―Sahovat va jinoyat kitobi‖) ni yozdi. 

Qoraxoniylar 999-yil Buxoroni zabt etib, Somoniylar davlatini agʻdarganidan keyin Ibn Sino 

hayotida tashvishli, notinch va ogʻir damlar boshlandi. 1002-yil uning otasi vafot qildi. Ikki sulola 

vakillarining taxt uchun kurashi 1005-yilgacha davom etib, oxiri Qoraxoniylarning butkul gʻalabasi 

bilan tugadi. Bunday vaziyatda Buxoroda ortiq qolib boʻlmas edi. Shu bois Ibn Sino oʻz yurtini tark etib, 

Xorazmga bosh olib ketdi. Xorazm bu vaqtda Qoraxoniylar hujumidan birmuncha tinch boʻlib, iqtisodiy 

va madaniy jihatdan ancha rivojlangan oʻlka edi. Hatto shoh saroyida tevarak-atrofdan juda koʻp olim 

va fozil kishilar toʻplangan edi.  

Bu davrda Xorazmda olim va tabib Abu Sahl al-Masihiy, tarixchi Ibn Miskaveyh, buyuk 

mutafakkir Abu Rayhon Beruniy, Abu Nasr ibn Iroq, Abul Xayr Hammor kabi turli soha olimlari ilm-

maʼrifat sohasida ham ish olib bordilar. Ana shu olimlar orasiga Abu Ali ibn Sino ham kelib qoʻshildi. 

Chindan ham Xorazmshoh Ali ibn Maʼmun davrida Xorazm ilm-fanning gullagan davriga aylangan 

edi
3
. Shu davrda Maʼmun rahnamoligida ―Maʼmun akademiyasi‖ tashkil topadi. Olim 7 yil davomida 

―Maʼmun akademiyasi‖da faoliyat koʻrsatadi. Ibn Sino oʻz tarjimayi holida Xorazmga borganida u 

                                                           
1
 Irisov A. Abu Ali ibn Sino xayoti va ijodiy merosi. T., ―Fan‖.1980.44-46-betlar. 

2
 Oʻsha joyda, 51-bet 

3
 Tolstov S.P.,Beruniy va uning zamoni. Qarang:―Beruniy-oʻrta asrning buyuk olimi‖(Maqolalar toʻplami),T.,1960,14-b.  

